
〈也。簡子曰。人畋得獸。我畋得士。故緣木愈髙者愈懼。人爵愈貴者愈危。可不慎乎。〉大畋教士〈新唐書曹王明傳。貞〉

〈元初。吳少誠擅蔡故徙臯鎮山南東道。割隋汝以益軍。練兵峙糧。市回鶻馬以益戰騎。嵗時大畋以教士。少誠畏之。〉田獵求

士〈通鑑外紀周楚莊王。好田獵。大夫諌曰。王無乃耽於樂乎。王曰。吾獵以求士也。榛藂剌虎豹者吾知其勇也。攫犀傅兕者吾知其勁有力〉

〈也。罷田而分吾知其仁也。因是道也而得三士焉。楚國以安。〉射以論士〈宋蘇東坡集南安軍學記。射所以致衆而〉

〈論士也。衆一而後論定。孔子射於矍相之圃。盖觀者如堵。使弟子楊解而叙點者三。則僅有存者。由此觀之。以射致衆集而後論士。盖所從來逺矣。〉

瑞人神士〈元王惲秋澗集真人尹公道行碑師儀觀秀偉。風度凝重。如瑞人神士不可梯接。然即之。春風和氣津〉

〈溢眉宇間。〉神化方士〈廣州府南海志清逺縣東三十里有延祚寺。梁武帝末有二神人化為遊方士來寺。叩正俊禪〉

〈師曰。峽山㨿清逺上流。建一道場足立勝槩。師居之乎。俊然之。俄中夜風兩暴作。遲明啓户。寳像儼設。舊云黄帝二庶子善音律南採崑崙竹為黄〉

〈鍾之管。與帝左右二臣同𨼆此山。化為遊方士者非二庶子即二臣也。有祠在寺東偏靈應顯著。山與寺多異迹。〉千里一

士〈數類吕氏春秋曰。天下雖大。有道之士國猶少。千里而有一士比肩也。累世而有一聖人繼踵也。士與聖人之所自來。𠰥此其難也。而治〉

〈必侍之治奚由至。雖幸而有未必知也。不知則與無賢同。此治世所以短。亂世所以長也。〉不戮一士〈五代薛史王晏〉

〈球傳。晏球能與將士同其甘苦。所得禄賜私財盡以饗士。日具飲饌與將校筵宴。侍軍士有禮。軍中無不敬伏。其年冬平賊。自初至於城㧞。不戮一〉

〈士。上下歡心。物議以為有將帥之畧。〉不戰一士〈史記婁敬傳。敬見沛公曰。周之盛時天下和洽。四夷卿風。慕義懷德。〉

〈附離而并事天子。不屯一卒。不戰一士。八夷大國之民莫不賔服。効其貢職。〉未宿一士〈宋曾鞏元豐類藁傳天下〉

〈之日。不陳一兵未宿一士。以戒非常。而上下晏然。〉少𡖥詬士〈王明清揮塵録詹大和堅老來京師省試罷坐㣲累〉


〈下大理。時李傳正端初為少𡖥。初入之時堅老哀嗚曰某逺方舉人。不幸抵此。祈公怜之。端初怒操俚談詬曰。子觜尖如此。誠奸人也。因困辱之。已〉

